
Urrun zaude eta ni
nigarrez

gertu zaudenean
kasorik ez. Zergatik?
Zergatik ezin dugu

aspaldian izan genuen
maitasuna

bilatu?
Nire bizitzak izan duen

pertsonarik
garrantzitsuena zara.
Nire bizitzako unerik
onenak zurekin izan

dira. Eta berriz
errepikatzeko

esperantza bilatzen
hasia naiz. 

Aurkituko ote? 
Zure bikotekide izan

nahiko nuke.
Egun hori iristean nire

penak joango dira,
zu nire ondoan 

zaudelako

Maider

Kontatuko al diguzu zure bizi-
tza? Non jaio zinen, non bizi
zaren...
Azpeitin jaio nintzen, fisika ikasi
nuen baina liburuak idaztetik bizi
naiz, motxila hartu eta toki batetik
bestera ibiltzea gustatzen zait.
Orain, Galiziako Pontevedran bizi
naiz.
Zer dela eta hasi zinen idazten?
Maitemindu nintzen batean,
neskari poesia bat idatzi nahi
izan nion eta ezin nuela kontura-
tu nintzen, orduan euskara sa-
kontzea erabaki nuen eta gra-
matika ikasten hasi nintzen.
Aurrera jarraitu nuen eta nire
barruan zeuden ideiak kanpora-
tzeko bide ezin hobea zela ikusi
nuenez idazten jarraitzea eraba-
ki nuen.
Nondik ateratzen dituzu idazte-
ko ideiak?
Pertsonen istorioak idazten ditut.
Inguruan ditudanen elkarrizketak
entzuten ditut, beti "radarra" jarri-
ta edukitzen dut. Askotan, bene-
tan gauza xelebreak izaten dira.
Egun batean mutil batek neska
bati kontatzen zizkion pasarte
intimoak entzun nituen eta nobe-
laren batean agertuko dira, izena
aldatuta noski.
Txikitan gustatzen zitzaizun
idaztea?
Ez, irakurtzea gustatzen zitzaidan
eta idazten geroago hasi nintzen.
Liburuetako gaiak zure gazta-
rokoak al dira?
Ez, asmatuak dira.
Idatzi dituzun liburu denak
gure adinekoentzat al dira?

Gehienak bai, baina helduentzat
ere idazten ditut.
Zein liburu argitaratu zenuen
lehenengo?
Bila nazatela izan zen lehenengo
idatzi nuen liburua.
Zein da idatzitako libururik
gogokoena?
Denak berdintsu. Bila nazatela,
lehenengoa izan zenez gehiago
gustatu zitzaidan, baina bestela
zaila da esatea.
Zein saldu da gehien?
Gehien saldu dena, Ortzadarra
sutan izan dela iruditzen zait.
Bestalde, Izan Malkoak eta Bila
nazatela ere ondo saldu direla
uste dut.
Asko bidaiatu al duzu zure
liburuei esker?
Niri bidaiatzea asko gustatzen
zait, baina liburuei esker oso
gutxi. 
Kalean jendeak ezagutzen al
zaitu?
Ez, bakarrik nire izena ezagutzen
dute.
Famatua izatea atsegin al
duzu?

Ez naiz oso famatua, beraz ano-
nimatua gordetzen dut.
Zure liburuetan askotan aipa-
tzen duzu sexua, zergatik?
Sexua, eskutik heltzea, begira-
tzea, ikuitzea... hori dena da, eta
adin hauetan normala da gai hori
interesatzea. Hizkuntzarik ede-
rrenetarikoa dela uste dut.
Ordenagailuak ere askotan
aipatzen dituzu, zergatik?
Asko pozten nau zuek nire libu-
ruak ondo ulertu dituzuela jakite-
ak, hori izaten da nire helburua,
hizkuntza egokia erabiltzea.
Zenbat denbora behar izaten
duzu liburu bat idazteko?
Ez daukat denbora jakinik, batzu-
tan egunero aritzen naiz, beste
batzutan ordea, hasi eta beste
batekin jarraitzen dut. Sei hilabe-
te-edo behar izaten dut bat buka-
tzeko.
Idazteaz gain, zeintzuk dira
zure zaletasunak?
Bidaiatzea, mendira joatea,
xakea, bizikletan ibiltzea...
Une honetan ari al zara beste
nobelaren bat idazten?

Bai, ari naiz zerbait egiten baina
oraindik haseran nago.
Zuk irakurtzerakoan, zer nola-
ko gaiak dituzu gogokoen?
Garai batean abenturazkoak, fan-
tasiazkoak nituen gogoko, orain
poliziakoak, misteriozkoak eta
irakurtzen ditut. Euskaraz era
horretako nobelak idazteko
gogoa dut, ez dakit noiz ordea.
Liburuak idaztetik bizi al daite-
ke?
Ez horretatik bakarrik, sari batzuk
ere irabazi ditut, eta hainbat bes-
telako lan ere egina naiz.
Zure libururen bat itzuli al dute
beste hizkuntzaren batera?
Oraintxe itzuli dut bat gaztelerara
baina ez dakit argitaratuko dida-
ten.
Beste nobelaren batean liatuko
al dira Isuzko eta Nerea?
Jarraipena egiten badut seguru
baietz.

Guri zure liburuak asko gusta-
tu zaizkigu eta ondo ulertu ditugu.
Jarrai dezazula nahiko genuke. 

Fernando eta Langile ikastolako ikasleen elkarrizketa, liburutegian.

FERNANDOREN liburuak benetan
interesgarriak izan dira, gustora iraku-
rri ditugu, errazak iruditu zaizkigu.
Gomendagarriak!

Gai desberdinak jorratzen ditu no-
beletan: sexua, sentimenduak, pen-
tsakera desberdinak, informatika, pu-
bertaroko arazo eta korapiloak. Liburu
hauek irakurrita zu ere oso normala
zarela ikusten duzu, zuri gertatzen
zaizkizun gauzak agertzen dira isto-

rioetan. Irakurtzea gustatzen ez zaio-
nari ere atseginak egin zaizkio Fer-
nandoren nobelak.

Ondoren guk irakurri ditugun
bere liburuen izenburuak aipatuko
ditugu: sexu egunsentiak, Izar mal-
koak, eta ni zer? Arriskupean, Dorre-
txe zaharreko misterioa...

Askotan bukaerako egoerara iris-
teko irrikitan egon gara, besteetan,
misterioaren korapiloa nola askatuko
den zain. Dena dela, asko gustatu
zaizkigu eta zuek ere irakurleok ani-
matu zaitezte. 

Etxeko tximini ondoan
goxo-goxo

leihora begiratu eta 
txori bat pausatu da

Elurra ari du.
Txoria geldi-geldi dago

hantxe
Elurra ari du.

Hilik dagoela konturatu
naiz

Hotzaren hotzez joan
da

Elurra ari du

AlbaFernando Morillo azpeitiarraren liburuak.

FERNANDO MORILLOREN LIBURUEN AIPAMENA

Sexua, sentimenduak, informatika...

Maider Gonzalez eta Alba Gonzalez
LANGILE IKASTOLA

Maider Gonzalez-
Alba Gonzalez
LANGILE IKASTOLA

FERNANDO MORILLO - IDAZLEA

“Libre eta independientea
izatea gustatzen zait”

POESIAK

Maider Gonzalez - Alba Gonzalez
LANGILE IKASTOLA



XX.mendearen hasierako azoka egun bat Plaza Berrian

TXOKOA
LANGILE IKASTOLA 2004ko ekainaren 10a 7. zenbakia 

Ikasleen Txokoa kaleratzen da

Hernaniko ikastola eta ikastetxeek

Hernaniko Udalarekin eta

Hernaniko Kronikarekin egindako

elkarlanari esker. Datozen hilabe-

teetan jarraipena izango du.

KAXKO Zaharrean dago kokatuta, Kale Nagusiaren eta Kardaberaz
kalearen artean. Plaza honen izena gutxienez 1897ko urtarrilaren
3koa da, baina, orduan Feri Plaza izenez ezagutzen zen. Garai bate-
an, azoka egiteko erabiltzen zen, baita tren geltoki moduan ere.
1905ean Foruen Plaza izena eman zioten. Gaur egungo izena 1988ko
martxoaren 29an Hernaniko Udalaren bilkura batean jarri zitzaion. 

D.B.H 1. mailakoak dinosauro aztarnak ikustera joan ginen.
Aztarnategiak Munillan eta Encison daude (Errioxa). Izenak "Val-
decevillo", "Peñaportillo" eta "Barranco de la Canal" dira. Bertan, hain-
bat dinosauruen aztarnak ikusten dira eta beren isatsena ere bai.
Hauei guztiei buruz informazio panelak daude eta datu interesgarriak
ematen dizkigute. Estatuak ere badaude, eta zein itxura zuten ikus
dezakegu. Argazkiak ateratzeko leku aproposa da, eta bidaian joateko
ere bai. 

Dinosauro haragijale baten aztarna.

PLAZA BERRI LEHEN ETA ORAIN

Bitxikeriak
Leire Osa eta Itsaso Uzkudun
LANGILE IKASTOLA

Dinosauro aztarnak Munillan

Feri Plaza, Foruen Plaza, Plaza Berri

Orriaren egileak: 

DONOSTIAKO Pitilin Gorriko lan-
gileak, elkarrizketatua izan denak
hain zuzen, adierazi duenez "sex-
shop bat, porno edo aldizkari eroti-
koak saltzen diren tokia da.
Aldizkariez gain, bibradoreak, pan-
pinak, bideoak... ere saltzen dira”.
Gainera, denda honetan kabinak
ere baditugu pelikulak bertan ikus-
teko.

Donostiako "Pitilin Gorri" sex-
shopa Amaran dago, Pescadores
de Gran Sol kalean. "Orain dela
bederatzi urte hasi ginen lanean.
Anaiaren  ideia izan zen. Lehenen-
go Oiartzunen jarri genuen eta on-
do zihoakigunez hiriburura etortze-
a bururatu zitzaigun". Denda hone-
tara sartzea debekatua dute adin

txikikoek "A bai, hori seguru, denak
18 urtetik gorakoak, eta handik
aurrera edozein adinetako jendea
etortzen da, eta gainera ia beti
mutilak, neskak oso gutxi". 

Denda txikia da eta baita ilun
samarra ere. "Jendea nahiko lasai
sartzen da, baina, badaude batzuk
beraien urduritasunak gainetik
kendu ezinik ibiltzen direnak ere".
"Aparailu eta beste gauzen funtzio-

namendua nahiko erraza da eta ez
da beharrezkoa azaltzea, gehiago
galdetzen dute zein den onena edo
gehien saltzen dena”. "Normalean
jendea erostera badator, bakarrik
etortzen da, baina, saltseatzera
etortzen badira, taldean etortzen
dira".

Lan hau hasieran nahiko gogo-
rra egin zitzaiola aitortu digu.
Hemen hasi zenean jendearekin
komunikatzea kosta egin zitzaion
baina azkenean "lortzen duzu".
Jendeak iritzi ezberdinak ditu gai
honen aurrean: onak eta txarrak.
Lan hau gustuko duen galdetu dio-
gunean "ondo dago" erantzun digu
zeren "hemendik ateratzen banaiz
ez dago aparteko gauza handirik
aukeratzeko”. 

Jendeak gauza hauetarako,
lotsa edo urduritasuna sentitzen du
eta Pitilin Gorriko arduradunak
azaldu digunez, "beti esaten dute
oparitzat erosten dituztela. Kar kar
kar! Baina ez dute egia osoa esa-
ten, ez horixe!" Lehen aipatu dugu-
nez, gehienek kalitate oneko pro-
duktuak zein diren galdetzen dute.
Horrek eragozpen bat du, geroz
eta kalitate hobea orduan eta
garestiagoak direla, baina, honek
ez du esan nahi merkeak edo mer-
keagoak txarrak direnik. Aparai-
luak, gehienbat, gabonetan saltzen
direla azaldu digu eta baita ezkontz
garaietan ere, zeren ugarien sal-
tzen dena bibradoreak eta ezkontz
despedidetako gauzak dira.

Hernanin pasteleria
Hari honi eutsiz, gure herrian,
Hernanin, badugu pasteleria ero-

tiko bat "Pastelería Erótica Fer-
nando". Bertan ezkontz despedi-
detako, bromak egiteko... paste-
lak egiten dituzte besteak beste.
Orain dela 40 urte oraingo ja-
bearen aitak  pasteleria bat ireki
zuen Errenterin. Pastel erotikoak
egitea berandugo etorri zen eta
ideia hori Estatu Batuetatik hartu
zuten, orain 14 urte. Hernaniko
denda berria da, bi urte besterik
ez ditu, eta hona kasualitatez eto-
rri ziren, pabelloi bat behar zuten
eta hemen berriak egiten ari zire-
nez, hauxe aukeratu zuten. Pas-
teleria honetan zer egiten duten
galdetu diogunean hala esan

digu bertako oraingo jabeak: "bi
pasteleria mota egiten dira he-
men, alde batetik artisaua eta
bestetik erotikoa. Bien artean da-
goen ezberdintasuna, zera da, bi-
garrengoan, forma erotikoak di-
tuztela, zakilak, ipurdiak, aluak...
Batzuetan formak guk asmatzen
ditugu eta bestetan jendearen
ideiak hartzen ditugu kontuan".
Pastel erotikoak gehien bat ez-
kontz garaian saltzen direla gai-
neratu digu, otsailetik urrira bitar-
te. Hemen ere ez dira nolanahiko
prezioak, 6€, 20€, 35€, 57€, 75€,
110€ arte. Erosteko bi modu daude
"bai enkarguz edo bai hona etorri-
ta. Baina, guk enkarguz egitea
gomendatzen dugu, beti ez dugu-
lako dena prest edukitzen". 

Leire - Miren - Arnaitz
LANGILE IKASTOLA

"Ba al dakizue zer den sex-shop bat?” 

"Sex-shop bat, porno
edo aldizkari erotikoak
saltzen diren tokia da.
Bibradoreak, panpinak,
bideoak... ere saltzen

dira”.

“Bi pasteleria mota
egiten dira hemen: arti-

saua eta erotikoa”.

Alba Gonzalez, Miren Zubillaga, Leire Lucas, Arnaitz Lasarte, Leire Osa, Itsaso Uzkudun,Maider  Gonzalez.

DINOSAUROEN AZTARNAK


